
1 
 

 
 

Fundargerð 

 

6. stjórnarfundur Markaðsstofu Suðurlands kl. 10:00 mánudaginn 13. janúar 2025, sem er 
fjarfundur að þessu sinni. 

Mættir: 

Ragnhildur Sveinbjarnardóttir, framkvæmdastjóri Markaðsstofu Suðurlands 
Aníta Jónsdóttir, Visit South Iceland ehf. 
Anton Kári Halldórsson, Samtök sunnlenskra sveitarfélaga  
Guðmundur Fannar Vigfússon, Ferðamálasamtök Suðurlands 
Sveinn Hreiðar Jensson, Ferðamálasamtök Suðurlands 
Ágúst Elvarsson, Ferðamálafélag Austur-Skaftafellssýslu  
Brynhildur Jónsdóttir, Samtök sunnlenskra sveitarfélaga 

 
Fundargerðin var færð í tölvu og hana ritaði Ragnhildur Sveinbjarnardóttir.  
 

Dagskrá 

• Mannamót 2025 
• Mid-Atlantic 2025 
• Kynningarfundur fyrir stoðkerfi 
• Handbók sveitarfélaga um uppbyggingu ferðamannastaða 
• Umræða um gjaldtöku 
• Umræða um samstarf við MSS 
• Starfs- og rekstraráætlanir 2025 
• Samantekt eftir vinnufund stjórnar 
• Starfsmannamál 
• Önnur mál 

 
Mannamót Markaðsstofa landshlutanna 2025 

Mannamótin verða haldin í vikunni eða þann 16. janúar í Kórnum Kópavogi, opið fyrir gesti 
kl. 12-17. Ferðaþjónustuvikan verður haldin í annað sinn í kringum Mannamót og er fjöldi 
áhugaverðra viðburða frá þriðjudegi til fimmtudags. Undirbúningur fyrir Mannamót hefur 

verið í hámarki undanfarið og eru 72 fyrirtæki af Suðurlandi skráð til leiks og yfir 250 
fyrirtæki í heildina á viðburðinn sem sýnendur. Nú þegar hafa um 650 gestir skráð sig til 
leiks og enn þrír dagar fram að viðburði. Í fyrra voru gestir um 1000. Síðan í október hafa 
12 ný fyrirtæki skráð sig til samstarfs við Markaðsstofuna, flest sem ætla að vera með á 
Mannamótum en þó ekki öll.  

Icelandair Mid-Atlantic 2025 

Ferðasýningin Mid-Atlantic verður haldin 30.jan-1.feb með aðal sýningardeginum 
föstudaginn 31.jan. Markaðsstofan verður þar með bás að venju og fundar með 
ferðasölum víða að úr heiminum. Starfsfólk Markaðsstofunnar mannar básinn auk fulltrúa 
sveitarfélaga sem hafa færi á að taka þátt. 

Kynningarfundur Markaðsstofa landshlutanna fyrir stoðkerfi ferðaþjónustu  

MAS hafa boðið fulltrúum úr ráðuneyti ferðamála, Ferðamálastofu, Íslandsstofu, SAF og 
Íslenska ferðaklasanum á kynningarfund á helstu áherslum Markaðsstofanna á árinu. Er 
markmiðið með fundinum að auka samtalið og stilla saman strengi í upphafi árs.  

Handbók sveitarfélaga um uppbyggingu ferðamannastaða 

Í síðustu viku var birt opinberlega handbókina sem verkefnastjóri áfangastaðaáætlunar 
hefur verið að vinna að undanfarna mánuði. Ferðamálastofa birti hana einnig á sínum 
miðlum. Vonandi nýtist hún sveitarfélögum við vinnu við uppbyggingu ferðamannastaða 
og mun sveitarfélögum standa til boða kynning á handbókinni á næstu vikum. 

Umræða um gjaldtöku 

Framkvæmdastjóri óskar eftir að eiga umræðu um fyrirhugaða gjaldtöku stjórnvalda sem 
var sett fram í nýjum stjórnarsáttmála. Framkvæmd gjaldtöku hefur ekki verið útfærð 
ennþá en auðlindagjald nefnt til sögunnar og að á meðan unnið verði að útfærslu verði 
innheimt komugjöld. Framkvæmdastjóri lýsti áhyggjum greinarinnar af framkvæmd 
gjaldtöku en helstu áhyggjurnar eru af tímasetningu og fyrirvara. Ef ekki er sett fram 
útfærsla með nægilega löngum fyrirvara (a.m.k. ári fyrir áætlaðar aðgerðir) þá fellur gjaldið 
á ferðaþjónustufyrirtæki en ekki að ferðamaðurinn greiði eins og hugmyndin er.  

Góð umræða fór fram og er stjórn sammála um að gjaldtaka sé alveg réttlætanleg en 
gríðarlega mikilvægt sé að það sé útfært samhliða hvernig þessu fjármagni, sem innheimt 
er, er varið. Það verði að vera gagnsætt og opið ferli og að fjármagn skili sér til uppbyggingar 
innviða sem nýtast greininni auk t.d. rannsókna, þróunar og markaðssetningar.  

Umræða um samstarf við Markaðsstofuna 

Upp hefur komið sú umræða meðal Markaðsstofa landshlutanna undanfarið að fara 
sameiginlega í það að móta siðareglur varðandi samstarf við markaðsstofurnar. Upp hafa 
komið einstaka atvik í gegnum árin í landshlutunum þar sem fyrirtæki í samstarfi sýna ekki 
æskilega framkomu. Ef samræmdar siðareglur til þá hafa markaðsstofurnar að minnsta 

kosti eitthvað í höndunum til að takast á við þau atvik sem upp koma. Stjórn samþykkir að 
farið verði í slíka vinnu og tillögur verða bornar undir stjórn til samþykkis áður en þær verða 
teknar í gildi. 

Starfsáætlun 2025 

Stjórn samþykkir starfsáætlun 2025. 

Rekstraráætlun 2025 

Stjórn samþykkir rekstraráætlun með fyrirvara. Ekki liggur enn fyrir hvort verkefni sem sótt 
var um sem áhersluverkefni sóknaráætlunar verði samþykkt.  

Samantekt af vinnufundi stjórnar 3.des 

Starfsfólk MSS hefur tekið saman punkta af vinnufundi stjórnar sem sendir voru á stjórn, 
áfram verður unnið að tillögum sem þar komu fram. 

Starfsmannamál - trúnaðarmál 

 

Önnur mál ekki rædd 

Fundi slitið kl. 11:40 

 


